
7. flokkur. Gjald. 
Sild í tunnum ................ kr. 3.00 hver tunna. 
Hrogn í tunnum .............. — 300 — — 
Garnir í tunnum .............. — 300 — — 
Saltkjöt í 4 t. ............... — 450 — — 

— Í Mt — 300 — — 
— Í Mt — 225 — — 

Stórgripir ..................... — 15.00 — gripur. 
Kindur ........................ — 500 — — 
Endursendar umbúðir: 
Stálföt 0... —  3.00 hvert stk. 
Aðrar tunnur ................. — 150 — — 
Kassar undan öli, gosdrykkjum 
o. fl. — 0.50 hver kassi. 

8. flokkur. Gjald 60 aurar fyrir hvert teningsfet: 
Timbur, einangrunarefni og aðrar vörur, sem reiknast eftir máli. Minnsta 
gjald kr. 1.50. 

Aflagjald: 

Bátar og skip, sem leggja upp afla sinn á Hornafirði, greiði kr. 5.00 fyrir rúmlest 
af fiski, miðað við slægðan fisk með haus; kr. 7.00 á rúmlest af saltfiski og 70 aura 
fyrir uppsaltaða síldartunnu eða mál. 

Reglugerð þessi staðfestist hér með samkvæmt lögum um hafnargerðir og lend- 
ingarbætur, nr. 29 23. apríl 1946, til að öðlast gildi, og birtist til eftirbreytni öllum 
þeim, sem hlut eiga að máli. 

Samgöngumálaráðuneytið, 18. júlí 1961. 

Emil Jónsson. 
  

Brynj. Ingólfsson. 

Staðfesting forsetans á skipulagsskrá fyrir Styrktarsjóð Rauðasandshrepps, út- 
21. júlí gefin á venjulegan hátt ad mandatum af dómsmálaráðherra 27. júlí 1961. 

Skipulagsskráin er þannig: 

SKIPULAGSSKRÁ 

fyrir Styrktarsjóð Rauðasandshrepps. 

1. gr. 
Sjóðurinn heitir Styrktarsjóður Rauðasandshrepps og er starfssvið hans Rauða- 

sandshreppur. 

2. gr. 
Sjóður þessi var stofnaður 11. marz 1955 með tuttugu og fimm þúsund króna 

framlagi frá sveitarsjóði Rauðasandshrepps. Síðar, 22. marz 1957, lagði sveitar- 
sjóður Rauðasandshrepps að auki fimmtán þúsund krónur til sjóðsins. Á aðalfund- 
um Ekkna- og munaðarleysingjasjóðs Rauðasandshrepps á árunum 1958 og 1959 
komu fram almennar óskir fundarmanna um sameiningu beggja þessara sjóða og 
var það endanlega samþykkt af hlutaðeigandi aðilum. Var og gengið frá sameiningu



177 1961 

sjóðanna í árslok 1959. Styrktarsjóður Rauðasandshrepps var þá, 31. des. 1959, að 81 

upphæð kr. 34139.57, en Ekkna- og munaðarleysingjasjóður Rauðasandshrepps kr. 27. jálí 

14351.15. Samtals voru sjóðirnir að upphæð kr. 48490.72 — fjörutíu og átta þúsund 
fjögur hundruð og níutíu krónur og 72/100. 

3. gr. 
Eignir þær, sem sjóðnum kunna að áskotnast hverju sinni, svo sem gjafir, 

áheit, ágóði af skemmtunum eða annað, svo og vextir, skulu lagðir við höfuðstól 
og lúta reglum þeim og ákvæðum, sem skipulagsskrá þessi mælir fyrir um. 

4. gr. 
Sjóðinn skal ávaxta í opinberri lánastofnun, banka eða sparisjóði. Heimilt er 

stjórn sjóðsins, ef hún telur það hagkvæmara, að ávaxta hann að einhverju leyti í 

ríkistryggðum verðbréfum. 

5. gr. 
Tilgangur sjóðsstofnunarinnar er: Að styrkja með endurkræfu vaxtalausu fram- 

lagi, unga, efnilega en efnalitla frumbýlinga, sem setjast vilja að í hreppnum: Enn 
fremur að styrkja á sama hátt þá innansveitar frumbýlinga, sem líkt stendur á fyrir. 
Einnig að styrkja með endurkræfu framlagi þá íbúa hreppsins, þótt eldri séu, ef 
þeir af óviðráðanlegum ástæðum, svo sem sjúkdómum, slysum eða náttúruham- 
förum, verða fyrir því tjóni eða þeim hnekk, að atvinna þeirra eða líifsafkoma sé 
hætta búin. Enn fremur að styrkja ekkjur og munaðarleysingja, sem hjálparþurfi 
eru, með óafturkræfu framlagi, svo og aðra þá, sem líkt stendur á fyrir. 

Stjórn sjóðsins tekur ákvörðun um veitingu framlaga hverju sinni. Hún skal 
einnig ákveða hvenær og hvernig afturkræf framlög verða innheimt, enda liggi það 
ljóst fyrir, að efnahagur viðkomandi einstaklinga sé þá þannig, að hann geti endur- 
greitt framlagið. 

6. gr. 
Stjórnin skal skipuð 3 aðalmönnum og er oddviti Rauðasandshrepps sjálfkjör- 

inn formaður hennar. Hinir tveir skulu kjörnir á almennum hreppsfundi, í fyrsta 
skipti 1961, og ganga þeir úr á víxl, sinn á hverju ári og í fyrsta skipti eftir hlut- 
kesti, sem stjórnin framkvæmir. Varamenn skulu vera þrír, kosnir á almennum 

hreppsfundi. Ganga þeir úr á víxl þannig, að á næsta ári gengur einn úr og á öðru 
ári tveir. Fer eftir hlutkesti, hver gengur úr á fyrsta ári. 

7. gr. 
Stjórn sjóðsins skal halda gerðabók. Í hana skal færa inn skipulagsskrá þessa, 

allar fundargerðir stjórnarinnar, veitingar framlaga og annað, sem varðar hag og 
rekstur sjóðsins. Einnig skal færa inn í gerðabókina allar eignir sjóðsins og árs- 
reikning yfir tekjur og gjöld. Sjóðurinn skal vera í vörzlu oddvita Rauðasands- 
hrepps. 

8. gr. 
Reikningsár sjóðsins skal vera almanaksárið. Skulu reikningar hans endur- 

skoðaðir jafnhliða hreppsreikningum af endurskoðendum hreppsreikninga og vera 
háðir sama eftirliti og reikningar sveitarsjóða. 

9. gr. 
Stjórn sjóðsins skal koma saman til fundar í það minnsta einu sinni á ári og 

oftar, ef þörf er á. 

j 10. gr. 
Árleg styrkveiting eða framlög úr sjóðnum næstu 10 árin mega ekki nema hærri 

upphæð en svo, að helmingur vaxta geti að jafnaði lagzt við höfuðstól.

81 11. gr. 
27. juli Skipulagsskrå þessa má endurskoða að 10 árum liðnum og breyta eftir ákvörðun 

hreppsfundar, sem löglega hefur verið til boðað. 

12. gr. 
Leita skal staðfestingar forseta Íslands á skipulagsskrá þessari. 
Þannig samþykkt á almennum hreppsfundi í félagsheimilinu Fagrihvammur, 

hinn 22. marz 1961. 

82 SAMÞYKKT 
31. júlí 

! fyrir Fiskræktarfélag Brynjudalsár. 

1. gr. 
Félagið heitir Fiskræktarfélag Brynjudalsár. 

2. gr. 
Heimili félagsins og varnarþing er það sama og formanns á hverjum tíma, 

enda búi hann á félagssvæðinu. 

3. gr. 
Verkefni félagsins er: Að friða fisk eftir þörfum á félagssvæðinu, bæta lífs- 

og gönguskilyrði hans, að afla laxaseyða, að fyrirbyggja ólöglega veiði og gæta þess, 
að reglum um veiði, veiðiaðferðir o. þ. h. sé fylgt. 

4. gr. 
Félagssvæðið nær yfir vatnasvæði Brynjudalsár. 

5. gr. 
Félagsmenn eru eigendur Þrándarstaða, Skorhaga, Ingunnarstaða með Hrísakoti. 

6. gr. 
Stjórn félagsins skipa 3 menn, formaður, gjaldkeri og ritari. 

7. gr 
Félagsstjórnin ræður öllum málum milli funda. 

8. gr. 
Aðalfundur hefur æðsta vald í málum félagsins, og skal haldinn fyrir lok apríl- 

mánaðar ár hvert. Félagsstjórnin getur kvatt til aukafundar, þegar henni þykir 
þörf. Skylt er stjórninni að boða til aukafundar ef % félagsmanna krefst þess skrif-. 
lega og greinir fundarefni. Fundur er lögmætur ef % félagsmanna er á fundi, eða hafa 
gefið öðrum sem þar mæta, skriflegt umboð til þess að mæta fyrir sig. Nú verður 
aðalfundur ekki lögmætur sakir fámennis, og skal þá stjórn félagsins kveðja til 
fundar á ný innan þriggja vikna, skal þá jafnframt tekið fram í fundarboði, að til 
fundar sé kvatt á ný vegna þess, að ekki mættu nógu margir á hinum fyrri fundi, 
til þess að hann væri löglegur; er hinn síðari fundur þá lögmætur án tillits til þess, 
hvað margir mæta. Á fundum ræður afl atkvæða, nema þar sem samþykkt mælir 
öðruvísi fyrir. Til fundar skal boðað með skriflegri tilkynningu eða símatilkynn- 
ingu til hvers einstaks félagsmanns, með minnst viku fyrirvara.


